
“KOMPYUTER 
LINGVISTIKASI”NING 
RIVOJLANISH TENDENSIYASI

Xusanboyeva Muxlisa Ikrojon qizi
Andijon davlat tibbiyot instituti,
“O‘zbek tili va adabiyoti, tillar” kafedrasi o‘qituvchisi

Annotatsiya: XX asr – o‘rtalaridan boshlab insoniyat tarixida tub burilish yasagan globallashuv jarayoni boshlandi. Global 
taraqqiyotning asosiy xususiyatlari – turli sohalarga texnikaning kirib kelishi, kompyuter dasturlarining shakllanishi va 
integratsiya jarayonlari bilan belgilanadi. Hozirgi davrda jahon miqyosida kechayotgan integratsiya sharoitida tabiiy til 
asosida axborot tizimlarini yaratish hayotiy zaruratga aylandi. Ayniqsa, o‘zbek tilining mavqeini yuksaltirish va uni nufuzli 
tillar qatoriga olib chiqish muhim vazifalardan biridir. Kompyuter lingvistikasi esa ushbu zaruratni amalga oshirish uchun 
keng imkoniyatlar yaratib bermoqda. Mazkur maqola shu jarayonlarni yoritishga qaratilgan.

Kalit so‘zlar: til algebrasi, matematik lingvistika, struktur lingvistika, hisoblash lingvistikasi, kompyuter lingvistikasi, tabiiy 
tillarning matematik modeli, muloqotning optimal modeli, mashina tarjimasi, metatil, sun’iy til, analiz, sintez, tabiiy tilni 
qayta ishlash (NLP), injener lingvistika, generatsiya, tillarni o‘qitish, bilimlarni baholash, matnlarni tahrir qilish, nogram-
matik ifodalar tahriri, o‘zbek tilining kompyuter uslubi, matnlar korpusi, korpus lingvistikasi, elektron lug‘at, tezaurus.
Abstract: Since the mid–20th century, the process of globalization has begun, bringing radical changes to human history. 
The main features of global development are determined by the introduction of technology into various fields, the emer-
gence of computer programs, and processes of integration. In the modern era of worldwide integration, the creation of 
information systems based on natural language has become an essential necessity. In particular, raising the status of the 
Uzbek language and promoting it among prestigious world languages is one of the urgent tasks. Computational linguistics 
provides effective opportunities to achieve this goal. This article focuses on analyzing these processes.

Key words: language algebra, mathematical linguistics, structural linguistics, computational linguistics, computer lin-
guistics, mathematical model of natural languages, optimal communication model, machine translation, metalanguage, 
artificial language, analysis, synthesis, natural language processing (NLP), engineering linguistics, generation, language 
teaching, knowledge assessment, text editing, correction of ungrammatical expressions, computational style of the Uzbek 
language, text corpus, corpus linguistics, electronic dictionary, thesaurus.
Аннотация: С середины XX века в истории человечества начался процесс глобализации, приведший к коренным 
изменениям в развитии общества. Основные особенности глобального прогресса определяются внедрением тех-
ники в различные сферы, формированием компьютерных программ и процессами интеграции. В современных 
условиях интеграции на мировом уровне создание информационных систем на основе естественного языка стало 
жизненной необходимостью. Особое значение приобретает повышение статуса узбекского языка и его вывод в 
ряд престижных языков. Компьютерная лингвистика рассматривается как одна из эффективных возможностей 
для реализации этой задачи. Данная статья направлена на освещение этих процессов.

Ключевые слова: алгебра языка, математическая лингвистика, структурная лингвистика, вычислительная 
лингвистика, компьютерная лингвистика, математическая модель естественных языков, оптимальная модель 
общения, машинный перевод, метаязык, искусственный язык, анализ, синтез, обработка естественного языка 
(NLP), инженерная лингвистика, генерация, обучение языкам, оценка знаний, редактирование текстов, исправ-
ление неграмматических выражений, компьютерный стиль узбекского языка, корпус текстов, корпусная лингви-
стика, электронный словарь, тезаурус.

KIRISH
XX asr – o‘rtalarida kibernetikaning rivojlanishi fan tarixida kuzatilmagan tutash sohalar kesimidagi yangi 

fanlarning shakllanishiga asos bo‘ldi. Jumladan, biologiya va injeneriya fanlari kesimida bionika fani yuzaga 
keldi. Hisoblash texnikasi va lingvistika kesimida bir qator nomlar bilan atalgan tutash soha vujudga keldi. Bu 
fan dastlab matematik lingvistika, struktur lingvistika, hisoblash lingvistikasi deb nomlangan. Hozirda kom
pyuter lingvistikasi degan muqim nomga ega bo‘ldi.

Bu fanning shakllanishida ikki omil qayd etiladi:

1)	 lingvist tadqiqotchilar zamonaviy aniq fanlar (asosan matematika) lingvistikada yetishmayotgan aniqlikni 
ta’minlashda yordam berishiga umid bildirdilar. EHMning paydo bo‘lishi bu umidni mustahkamladi. Ko‘pgina 
tilshunoslarga avval boshdanoq kompyuter nafaqat tez ishlaydigan arifmometrlar, balki matn ustida bajari
ladigan amallarni avtomatlashtirishning qudratli vositasi ekanligi ma’lum bo‘ldi. Ko‘p mehnat talab qiladigan 
jarayonlarni avtomatlashtirish imkoniyati yuzaga keldi. Masalan, matnlarni statistik tahlil qilish, turli lug‘at 
va leksik kartotekalarni to‘plash avtomatik tizim asosida olib borildi;

2)	 kompyuter paydo bo‘lgach, ular bilan aloqaga kirishishga hali tayyor bo‘lmagan foydalanuvchilarning mulo-
qotini ta’minlash muammosi tug‘ildi. Bunday foydalanuvchilar uchun eng maqbuli kundalik faoliyatlaridagi 
tabiiy til hisoblanar edi. Ammo bu tarzdagi o‘zaro munosabatni tashkil etish uchun, dastavval, insonlarning 
o‘zaro muloqot jarayonida tabiiy tildan foydalanish qonunlari va xususiyatlarini tushunish kerak bo‘lar 
edi. An’anaviy tilshunoslik bu masalalar bilan shug‘ullanmagani ma’lum bo‘ldi. Kompyuter lingvistikasi – 
kompyuter uchun mo‘ljallangan lingvistik ta’minot (kompyuter lingvistika imkoniyatlari subyekti sifatida 
maydonga chiqadi); kompyuter lingvistikasi – kompyuterda bajariladigan lingvistika.

MAVZUGA OID ADABIYOTLAR SHARHI
Kompyuter lingvistikasi fanining shakllanishi XX asrning o‘rtalaridan boshlab turli ilmiy yo‘nalishlar kesish-

masida yuzaga kelgan. Avvalo, matematik lingvistika va struktur lingvistika tadqiqotlari bu sohaning nazariy 
poydevorini yaratdi. Abduhamidova o‘z tadqiqotlarida kompyuter lingvistikasining yangi yo‘nalishlari, jumladan, 
avtomatik tahrir va tilning matematik modellarini ishlab chiqish masalalarini keng yoritib bergan. Shuningdek, 
Valiyevaning rasmiy-uslubiy birliklarni modellashtirishga bag‘ishlangan ilmiy izlanishlari til hodisalarini kompyu
ter asosida qayta ishlash imkoniyatlarini ko‘rsatib berdi. Ushbu tadqiqotlar o‘zbek tilini raqamli muhitda qo‘llash 
imkoniyatlarini kengaytirish hamda lingvistik modellarni shakllantirishda muhim manba bo‘lib xizmat qilmoqda.

Xorijiy manbalarda ham kompyuter lingvistikasi taraqqiyoti alohida o‘rganilgan. Боярскийning “Введение 
в компьютерную лингвистику” asarida kompyuter lingvistikasining nazariy asoslari hamda amaliy qo‘llani
lish sohalari yoritilgan. Shu bilan birga, Su Weiwei tomonidan Peking universitetida olib borilgan tadqiqotlarda 
tabiiy tilni qayta ishlash, mashina tarjimasi va matnlarni avtomatik tahlil qilish jarayonlari ilmiy jihatdan asoslab 
berilgan. Ushbu tadqiqotlar o‘zbek tilshunosligida ham zamonaviy lingvistik texnologiyalarni joriy etish zarura-
tini ko‘rsatmoqda.

TADQIQOT METODOLOGIYASI
Mazkur tadqiqotda kompyuter lingvistikasi rivojlanish tendensiyalarini o‘rganish maqsadida ilmiy-nazariy 

va qiyosiy tahlil usullaridan foydalanildi. Ma’lumotlar asosan o‘zbek va xorijiy olimlarning ilmiy ishlaridan, 
darslik va monografiyalardan, shuningdek, elektron ilmiy bazalardan yig‘ildi. Olingan adabiyotlar mazmunan 
solishtirilib, ularning kompyuter lingvistikasi bo‘yicha yondashuvlari tahlil qilindi. Shuningdek, matn korpuslari, 
lug‘atlar va elektron resurslar asosida amaliy kuzatishlar olib borildi hamda mavjud nazariy qarashlar bilan 
qiyosiy o‘rganildi. Analitik yondashuv orqali kompyuter lingvistikasining asosiy yo‘nalishlari, amaliy qo‘llanilishi 
va o‘zbek tilshunosligiga tatbiq etish imkoniyatlari aniqlanib, ilmiy xulosalar shakllantirildi.

TAHLIL VA NATIJALAR
Kompyuter lingvistikasining muhim tushuncha kategoriyalaridan “freymlar” (vaziyatning tematik tipiklashgan 

bilimlar deklarativ namoyishi uchun mo‘ljallangan konseptual strukturalar), “ssenariy” (stereotip vaziyat yoki 
stereotip xulq haqidagi bilimlar namoyishi uchun taqdim qilingan konseptual strukturalar), “plan” (aniq maqsad-
lardagi yutuqlarga olib boruvchi bilim strukturasi, imkoniyatlar) bir qator masalalarning yoritilishiga xizmat qiladi. 
“Kompyuter lingvistikasi”ning maqsadi quyidagilarda namoyon bo‘ladi: a) kompyuter lingvistikasi fani inson va 
mashina (kompyuter)ning o‘zaro aloqa-munosabatga kirishuviga asos bo‘ladi; b) turli hududlarda yashayotgan 
kishilarning o‘zaro maqsadli muloqotiga imkoniyat yaratiladi; d) kompyuter lingvistikasining asosiy ish vositasi 
hisoblangan axborot uslubi dunyoda yuz berayotgan siyosiy, ijtimoiy, iqtisodiy, ilmiy, madaniy yangiliklarning 
tezkor va aniq shaklda yetkazilishini ta’minlaydi.

Kompyuter lingvistikasining asosiy vazifalari tillarni o‘qitish, bilimlarni tekshirish, matnlarni tahrirlash, 
tahlil qilish, avtomatik tahrir, mashina tarjimasi dasturlarini ishlab chiqishdan iboratdir. Kompyuter lingvistikasi 
kompyuterdan unumli foydalanish hamda lingvistikaga doir masalalar (axborot uslubini o‘zlashtirish, tilning 
funksional doirasi haqida bilimga ega bo‘lish, tillarni o‘qitish, bilimlarni baholash, matnlarni tahrir va tahlil qilish, 

bir tildan ikkinchi tilga tarjima qilish)ni kompyuter vositasida hal qilish yo‘llarini belgilash, kompyuter savodxon-
ligi darajasini oshirish, mantiqiy to‘g‘ri, izchil fikrlashga o‘rgatish, nazariy bilimlarni shakllantirish va muayyan 
yo‘nalishlar bo‘yicha amalda qo‘llashga oid ko‘nikmalarni hosil qilishni nazarda tutadi.

Shuningdek, ushbu kurs talabalarda kompyuter lingvistikasi bo‘yicha chuqur bilimlarni shakllantirish, 
kompyuter lingvistikasi tamoyillarini o‘zlashtirish, tabiiy tilni matematik modellashtirish, formallashtirish, mate
matik aniqlikdagi fikrlashga o‘rgatish, til va adabiyotga doir kompyuter dasturlari uchun ma’lumotlar bazasini 
yaratish, algoritm va kompyuter dasturlari tuzish asoslarini ishlab chiqish kabi vazifalarni belgilaydi. “Kompyuter 
lingvistikasi” fanining asosiy masalalari doirasida ma’lumotlar berishda:

•	 kompyuter lingvistikasi predmeti, vazifalari;

•	 kompyuter lingvistikasining ijtimoiy va tabiiy fanlar orasidagi o‘rni va mohiyati;

•	 kompyuter lingvistikasiga doir tadqiqotlar;

•	 aksiomatik nazariyaning tilshunoslikka tatbiqi;

•	 matematik mantiq elementlari; til o‘rgatish jarayonini avtomatlashtirish;

•	 tabiiy tillarni qayta ishlash, tillarning matematik modelini yaratish;

•	 avtomatik tahrir va tahlil haqida tasavvur hosil qilish;

•	 matematik mantiq asoslarini;

•	 matematik mantiq asoslarining tilshunoslikka tatbiqini;

•	 avtomatik tarjima algoritmini;

•	 avtomatik tahrir dasturining ishlash tamoyilini;

•	 o‘zbek tilining matematik modellarini;

•	 o‘zbek tilining kompyuter uslubini;

•	 o‘zbek tili grammatikasi ta’limi, bilimlarni baholash dasturlariga oid me’yoriy va amaliy ma’lumotlarni 
o‘zlashtirishni;

•	 o‘zbek tili grammatikasining formallashadigan qismi uchun model tuzishni bilish va ulardan foydalana olish;

•	 tabiiy tillarning matematik modeli, o‘zbek tilining matematik modeliga doir masalalarni yoritish;

•	 axborot uslubi, o‘zbek tilining kompyuter uslubi xususiyatlarini farqlash;

•	 o‘zbek tili grammatikasining ma’lumotlar bazasini yaratish;

•	 matnni avtomatik tarjima qilish;

•	 matnni avtomatik tahrir va tahlil qilish;

•	 kompyuter lingvistikasiga oid tadqiqotlarni o‘rganish, nazariy ma’lumotlarni umumlashtirish;

•	 kompyuter lingvistikasi fanining istiqboli va dolzarb masalalariga doir fikrlar bildirish va tadqiqot olib borish 
ko‘nikmalariga ega bo‘lish kabilar nazarda tutiladi.

Kompyuter lingvistikasi tabiiy tilning kompyuter imkoniyatlari asosida reallashadigan ko‘rinishidir. Sotsio
lingvistika, psixolingvistika, pragmalingvistika, kognitiv lingvistika tilshunoslik sohalari bo‘lgani kabi kompyu
ter lingvistikasi ham tilshunoslikning yangi yo‘nalishidir. Kompyuter lingvistikasi – informatsion texnologiyalar 
sohasi bilan chambarchas bog‘liq yangi yo‘nalish hisoblanadi. Keyingi yillarda yaratilgan dasturlar – qidiruv 
mashinasi, dialog tizimi, axborot boshqaruvini avtomatlashtirish, matnlarni avtomatik tahrirlashni takomillash
tirish til, til tizimi imkoniyatlaridan maqsadga muvofiq foydalanishni talab qiladi.

Kompyuter lingvistikasining asosiy o‘rganish doirasini aynan ijtimoiy taraqqiyot asosidagi ehtiyoj – mashina 
tushuna oladigan va qayta ishlashi mumkin bo‘lgan tabiiy til modelini yaratish tashkil etadi. Til – eng muhim 
muloqot vositasidir. Til o‘ziga xos tarixiy taraqqiyot tizimiga, murakkab strukturasiga ega bo‘lishiga qaramasdan, 
ona tili bolalar tomonidan qisqa muddatda tez o‘zlashtiriladi va til tafakkurning ajralmas qismiga aylanadi. Hech 
mubolag‘asiz aytish mumkinki, til insoniyatning kishilik taraqqiyotiga muntazam ravishda ta’sir ko‘rsatadigan 
mahsullaridan biridir. A. Rahimov Beryozinning quyidagi fikrlarini keltirgan: “Til sistema sifatida aynan mate
matikaning o‘zidir. Matematika aniq fan bo‘lib, formulalar munosabati orqali reallashadi. Til ham matematika 
singari aniqlikni talab qiladi va unda ikki yoki undan ortiq elementlarning o‘zaro munosabati bir butunlikni tashkil 
etadi”.

Kishilik taraqqiyotining har bir davrida fan-texnika yangiliklari muhim ahamiyat kasb etib kelgan. Insoniyat 
uchinchi ming yillikka – axborot asriga qadam qo‘ydi. Inson uchun ma’lumot olish zaruriyatga aylandi. Axborot 
– ma’lumot oltindan ham qimmatroq deb topildi. Axborotni topish, saqlash, qayta ishlash va boshqalarga yetka-
zishning qulay usullariga bo‘lgan ehtiyoj kun sayin ortib bormoqda. Bu esa XX asrning buyuk kashfiyoti bo‘lgan 
kompyuter va kompyuter texnologiyalari sohasi uchun muhim vazifalarni belgilab berdi.

Kompyuter texnologiyalari xalq xo‘jaligi, sport, san’at, tibbiyot, umuman, ijtimoiy hayotning barcha tar
moqlariga kirib keldi. Fan yo‘nalishlarini kompyuterlashtirish ilmning asosiy shartlaridan bo‘lgan obyektivlik 
va aniqlikka amal qilish asosida tez rivojlana boshladi va barcha sohalarda yutuqlarga erishildi. Dastavval, 
kompyuter tizimi matematik hisoblash amallarida qo‘llanildi, hozirgi kunda turli sohalarda kompyuter amalla
ridan unumli foydalanilmoqda.

Til og‘zaki va yozma nutq ko‘rinishida kishilik jamiyatiga xizmat qilib kelmoqda. Axborotlar asrida esa til 
inson va mashina munosabatini ta’minlaydigan vositaga aylandi. Kompyuter lingvistikasida tabiiy va sun’iy 
til tushunchalari o‘zaro farqlanadi. Tabiiy til – insonlar o‘rtasida kommunikativ, emotsional-ekspressiv, akku-
mulyativ funksiyalar uchun xizmat qiladigan tildir. Sun’iy til – tabiiy tilni qayta ishlash, formallashtirish asosida 
matematika, informatika va tilshunoslik sohalari kesimida shakllantirilgan, kompyuter va inson o‘rtasidagi 
munosabatni ta’minlaydigan, bevosita kompyuter xotirasiga kiritiladigan va kompyuterning lingvistik doiradagi 
funksiyalarini amalga oshirishda foydalaniladigan tildir.

Insoniyat tovush va harflarning murakkab tizimi bo‘lgan, muntazam ravishda o‘zgarib turadigan tabiiy tildan 
foydalanadi. O‘z navbatida til tizimi insonlarning o‘zaro muloqotini har qanday sharoitda ta’minlay oladigan 
qat’iy vosita hamdir. Kompyuter tizimi tushunilishi nisbatan oson bo‘lgan formal tildan, sun’iy tildan foydala-
nish jihati bilan chegaralangandir. Kompyuter tizimi uchun ko‘p ma’nolilik va ko‘chma ma’noga asoslangan 
nutq muammo hisoblanadi. Kompyuter lingvistikasining navbatdagi vazifasi tabiiy til xususiyatlari va tabiatini 
imkon qadar o‘zida aks ettiradigan formal tizimni yaratishdan iborat. Kompyuter lingvistikasi informatika va 
lingvistikaning shunchaki birlashuvidan shakllangan soha emas, balki o‘zida kengroq doiradagi masalalarni 
qamrab oladi. Kompyuter lingvistikasi tilning kompyuter nuqtayi nazaridagi ilmiy talqinidir. Olimlar turli tipdagi til 
hodisalarining kompyuter (formal) modellarini tuzish ustida izlanmoqdalar. Bunday modellar bilimlarga, qoida-
larga yoki ma’lumotlarga, faktlarga asoslanadi. Kompyuter lingvistikasi bo‘yicha mutaxassislar masalaga ilmiy 
jihatdan yondashishlari mumkin, ya’ni ma’lumotni formal jihatdan, kompyuter tizimi nuqtayi nazaridan ifodalash-
lari, lingvistik yoki psixolingvistik fakt orqali izohlashlari mumkin bo‘ladi.

Hozirda kompyuter lingvistikasining vazifasi amaliy ahamiyatga ega bo‘lgan nutqni farqlash, nutqni sin
tezlash, ovozli avtomatik qidiruv mashinalari, matn muharrirlari, tillarni o‘rganish uchun materiallar tizimlarini 
yaratish bilan belgilanadi. Hozirgi vaqtda kompyuterlashtirish jarayoni dunyo mamlakatlarida turli darajada 
kechmoqda. Taraqqiyot qay darajada bo‘lmasin, insoniyat jamiyatda axborot texnologiyalarining o‘rni beqi
yosligini tushunib yetdi. Inson faoliyatining barcha sohalarini kompyuterlashtirish bugungi kunda jamiyatning 
muhim vazifasi va ijtimoiy taraqqiyot omilidir. Jamiyatni kompyuterlashtirmasdan turib, ijtimoiy o‘zgarishlarni 
amalga oshirish, munosib turmush darajasini ta’minlash qiyin.

Informatika sohasi ana shu ehtiyoj natijasida vujudga keldi. Informatika – axborotga ega bo‘lish, muno-
sabat bildirish, uni saqlash va taqdim etish jarayonlarini tadqiq qilish, jamiyat hayotining barcha sohalarida 
axborot texnikasi va texnologiyasini yo‘lga qo‘yish, amaliyotga tatbiq etish, ulardan foydalanish masalalarini hal 
qilish bilan shug‘ullanadigan fan-texnika faoliyatidir. Informatika keng ma’noda insoniyat faoliyatining barcha 
sohalarida, asosan, kompyuterlar va telekommunikatsiya aloqa vositalari yordamida axborotni qayta ishlash 
bilan bog‘liq fan, texnikaning xilma-xil tarmoqlari birligini o‘zida namoyon etadi.

Kompyuterlar inson faoliyatida katta qulayliklar, yengilliklar yaratadi. Informatsion texnik vositalar axborot 
texnologiyasining asosini tashkil etadi. Axborot-kommunikativ texnologiya jismoniy mehnatni chegaralaydi, 
kam vaqt sarflab ko‘p natijaga erishishni ta’minlaydi, bajarilayotgan ishning samaradorligini belgilaydi. AKT 
(axborot-kommunikatsion texnologiya)da aqliy mehnatning ahamiyati oshib boradi.

Axborot texnologiyasining rivojlanishi insonlar faoliyatini yengillashtirishga, bilim darajasining o‘sishiga, 
har bir sohada yuqori malakali mutaxassislar miqdorining ko‘payishiga zamin yaratadi. Mamlakat ravnaqini, 
dunyoning rivojlangan davlatlari darajasidagi taraqqiyotni AKTsiz tasavvur qilib bo‘lmaydi. Har bir sohada o‘z 
mavqeyini mustahkamlab borayotgan axborot texnologiyalari ta’lim sohasida ham asosiy o‘rinni egallashi 
muqarrardir.

Ta’lim samaradorligini oshirishda, yosh avlodni jahon talablari darajasidagi yetuk mutaxassis kadrlar sifa-
tida tayyorlashda, mamlakatimizga kirib kelayotgan har qanday avtomatlashgan texnologiyani boshqarishda 
axborot texnologiyalarini mukammal bilish talab etiladi. AKT yordamida yoshlar, avvalo, jahon miqyosidagi 
bilimlar, ilmiy-texnologik jarayonlar bilan tanishadilar, bilimlarini tahlil qilish imkoniyatiga ega bo‘ladilar.

Kutubxonalarning kompyuter jihozlari bilan ta’minlanishi, axborot resurs markazi tizimiga birlashtirilishi, 
elektron darsliklar, qo‘llanmalar yaratilishi, ta’lim jarayonining kompyuterlashtirilishi axborot-kommunikatsiya 
tizimining keng yoyilganidan dalolatdir. “Kadrlar tayyorlash milliy dasturi”da keltirilgan ta’lim tizimi bosqichlarida 
ko‘zda tutilgan “O‘quv-tarbiyaviy jarayonni ilg‘or pedagogik texnologiyalar bilan ta’minlash” vazifasini bajarish 
uchun axborot-kommunikatsiya tizimi borasida yetarli ma’lumotga ega bo‘lish lozim bo‘ladi.

Axborotning nihoyatda ko‘pligi, deyarli barcha sohalarning kompyuter texnologiyalari bilan ta’minlanganligi 
ish yuritishning texnologik usulda olib borilishini, axborot texnologiyalarini qo‘llashni taqozo qiladi. Bugungi 
kunda gumanitar sohalar bilan informatika, xususan, til va kompyuter, adabiyot va kompyuter integratsiyasi 
masalalariga katta e’tibor berilmoqda. XXI asrda ma’lumotni asl holicha qabul qilish, ishonchli saqlash va 
eng qulay tarzda boshqalarga yetkazib berish til bilan bevosita bog‘liqdir. Tarjima qilish, til o‘qitish jarayonini 
avtomatlashtirish dasturlariga bo‘lgan ehtiyoj kompyuter lingvistikasi fanining shakllanishiga zamin yaratadi.

Kompyuter lingvistikasi jarayonida shaxsning ishtiroki bir qadar cheklanadi. Lingvistikada kompyuter 
tizimining joriy etilishi asrning buyuk kashfiyoti bo‘lgan kompyuter texnologiyalarining tilshunoslikka ham kirib 
kelganidan dalolatdir. Dastlabki davrlarda fan “Matematik va kompyuter lingvistikasi” deb nomlangan va ta’lim 
jarayonida o‘qitilgan. Kurs ikki qismdan iboratligi ta’kidlanib, ularning mohiyati quyidagicha yoritilgan: matematik 
lingvistika – tabiiy tillarning matematik modellarini (bunday formallashgan til metatil deb ataladi) ishlab chiqish, 
xususan, sun’iy tillarni yaratish algoritmini tuzish bilan shug‘ullanuvchi fandir. An’anaviy lingvistikada til inson 
bilan mutanosiblikda, aloqadorlikda talqin qilinadi, matematik lingvistika esa tavsiflash jarayonida shaxsning 
ishtirokini deyarli inobatga olmaydi, u ko‘proq kompyuterga moslashtirilgan. Til grammatikasining matematik 
modeli matematik mantiqning aksiomatik nazariyasiga asoslanadi. Shu bois matematik lingvistika matematik 
mantiq asoslariga tayanadi.

Kompyuter lingvistikasining asosiy vazifalari quyidagilar:

•	 avtomatik o‘qitish tizimini ishlab chiqish;

•	 tillarni o‘qitish;

•	 bilimlarni tekshirish;

•	 matnlarni turli jihatdan avtomatik tahrirlash va tahlil qilish;

•	 matnlarning avtomatik tarzda morfologik, sintaktik va semantik tahlilini (inglizcha parsing) ta’minlovchi 
tizimlar yaratish;

•	 mashina tarjimasi uchun mo‘ljallangan dasturlarni ishlab chiqish;

•	 lug‘atlarni va kompyuterdagi matnni statistik tahlil qilish;

•	 lingvistik muammolarni hal qilishga yo‘naltirilgan optimal dasturlar yaratish;

•	 muloqotning kompyuter modelini ishlab chiqish;

•	 matn strukturasining gipertekst texnologiyasini yaratish;

•	 elektron lug‘atlar va tezauruslar yaratish;

•	 sun’iy intellekt tizimini ishlab chiqish;

•	 matnlar korpusini shakllantirish;

•	 matnni avtomatik referatlash;

•	 syujet strukturasini modellashtirish;

•	 nutqni avtomatik tushunish tizimini ishlab chiqish (inglizcha ASR – Automatic Speech Recognition);

•	 matndan faktlarni avtomatik ajratib olish (inglizcha fact extraction, text mining).

Kompyuter lingvistikasi vazifalarini amalga oshirish uchun zarur dasturlarni muayyan algoritmik tilda 
tilshunos dasturchi yaratadi. U bu dasturlarni tuzishda maxsus sun’iy tillardan foydalanadi.

XULOSA VA TAKLIFLAR
Xulosa qilib aytganda, kompyuter lingvistikasi zamonaviy tilshunoslikning muhim yo‘nalishlaridan biri bo‘lib, 

uning rivojlanish tendensiyalari axborot texnologiyalari taraqqiyoti bilan bevosita bog‘liqdir. Ushbu sohada olib 
borilgan ilmiy izlanishlar tilni avtomatik tahlil qilish, mashina tarjimasi, matnlarni avtomatik tahrirlash va korpus 
lingvistikasini rivojlantirish orqali katta natijalar bermoqda. O‘zbek tilining kompyuter lingvistikasi yo‘nalishida 

olib borilgan tadqiqotlar esa milliy tilni xalqaro ilmiy maydonga olib chiqishda muhim ahamiyat kasb etadi. Taklif 
sifatida, tilning elektron korpuslarini kengaytirish, avtomatik tarjima va matn tahlil dasturlarini yanada takomil-
lashtirish, shuningdek, o‘zbek tilining kompyuter uslubini shakllantirish bo‘yicha ilmiy-amaliy ishlarni kengay
tirish lozim. Shu bilan birga, bu yo‘nalishda yosh tadqiqotchilarni jalb etish va xalqaro hamkorlikni kuchaytirish 
ham maqsadga muvofiqdir.

Foydalanilgan adabiyotlar ro‘yxati:
1.	 Mirziyoyev Sh. M. Erkin va farovon demokratik O‘zbekiston davlatini birgalikda barpo etamiz. – T.: O‘zbekiston, 2016. 

– B. 14.
2.	 Mirziyoyev Sh. M. Tanqidiy tahlil, qat’iy tartib-intizom va shaxsiy javobgarlik – har bir rahbar faoliyatining kundalik qoi-

dasi bo‘lishi kerak. – Toshkent: “O‘zbekiston” NMIU, 2017.
3.	 Abduhamidova L. Tilshunoslikning yangi yo‘nalishi: kompyuter lingvistikasi. – Toshkent, 2015.
4.	 Abduhamidova L. Kompyuter lingvistikasining avtomatik tahrir yo‘nalishi. BMI. – Toshkent, 2016. – 67 b.
5.	 Боярский К. К. Введение в компьютерную лингвистику. Учебное пособие. – Спб.: НИУ ИТМО, 2013. – 29 б.
6.	 Валиева Г. Расмий-идоравий услубнинг лисоний бирликларини моделлаштириш. Магистрлик дисс. – Тошкент, 

2003. – 60 б.
7.	 Very A Brief. Introduction to Computational Linguistics. Weiwei Su. Institute of Computer Science and Technology, 

AKTABGACHA VA
AKTAB TA’LIMI

AKTABGACHA VA
AKTAB TA’LIMI

M
A

K
TA

B
 T

A’
LI

M
I

SC
H

O
O

L 
ED

U
CA

T
IO

N
Ш

К
О

Л
Ь

Н
О

Е 
О

Б
РА

ЗО
В

А
Н

И
Е

240

2025-yil, oktyabr, 10-son

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00



AKTABGACHA VA
AKTAB TA’LIMI

AKTABGACHA VA
AKTAB TA’LIMI

241

M
A

K
TA

B
 T

A’
LI

M
I

SC
H

O
O

L 
ED

U
CA

T
IO

N
Ш

К
О

Л
Ь

Н
О

Е 
О

Б
РА

ЗО
В

А
Н

И
Е

2025-yil, oktyabr, 10-son

2025. №10

Mas’ul muharrir: Ramzidin Ashurov
Ingliz tili muharriri: Murod Xoliyorov
Musahhih: Alibek Zokirov
Sahifalovchi va dizayner: Iskandar Islomov

 © Materiallar ko‘chirib bosilganda “Maktabgacha va maktab ta’limi” jurnali manba sifatida 
ko‘rsatilishi shart. Jurnalda bosilgan material va reklamalardagi dalillarning aniqligiga mualliflar 

ma’sul. Tahririyat fikri har vaqt ham mualliflar fikriga mos kelamasligi mumkin. Tahririyatga 
yuborilgan materiallar qaytarilmaydi.

Manzilimiz: Toshkent shahar, Yunusobod tumani
19-mavze, 17-uy. 

“Maktabgacha va maktab ta’limi” jurnali 26.09.2023-yildan 
O‘zbekiston Respublikasi Prezidenti Adminstratsiyasi huzuridagi

Axborot va ommaviy kommunikatsiyalar agentligi tomonidan
№C–5669363 reyestr raqami tartibi bo‘yicha ro‘yxatdan o‘tkazilgan.

 Litsenziya raqami: № 136361.


